
GOUVÈNÈ CUOMO ANONSE LANSMAN TRAVAY YO POU WYANDANCH RISING  NAN KONTE SUFFOLK EPI 

PREVWA POU L KREYE 150 DJÒB  

 

Pwojè Priyorite REDC Long Island lan Pral Transfòme Kominote Rejyon an 

 

Gouvènè Andrew M. Cuomo te anonse jodi a Wyandanch Rising bay premye koutpèl pou yon kominote 

aktif ki gen plizyè itilizasyon, nan kad premye faz gwo pwojè revitalizasyon nan Konte Suffolk la. Premye faz 

sa pral gen ladan l yon pwojè amenajman senk etaj pou plizyè itilizasyon ak 91 inite lokasyon, ansanm ak 

zòn komèsyal ak rezidansyèl. Lè li fini, tout pwojè a nèt pral kreye 150 nouvo djòb epi pral kreye 

Wyandanch Village – yon katye ki mezire 40 akr eki respekte anviwonman. 

 

“Premye koutpèl jodi a se yon bèl nouvèl pou kominote Wyandanch la epi Eta New York fyè dèske li se yon 

patenè esansyèl nan fè pwojè transfòmasyon sa vanse,” te deklare Gouvènè Cuomo. “Konsèy Rejyonal yo 

kontinye genyen yon enpak solid ak pozitif sou kominote nou yo  – pa sèlman atravè èd pou biznis devlope 

ak agrandi, men tou atravè pwojè kreyasyon djòb, revitalizasyon kominote tankou Wyandanch Rising. Lè 

tout bagay fin di ak fèt, pwojè sa pral pote 150 nouvo djòb pou Nouyòkè ak yon bi bèl fiti pou youn nan 

kominote ki gen plis difikilte ekonomik nan Long Island.” 

 

Gouvènè Adjwen Robert J. Duffy te chita ak patenè prive ak otorite lokal pou yon seremoni ouvèti chantye 

ofisyèl nan Wyandanch. Premye faz la pral kreye yon nouvo santrevil nan vilaj la k ap enplemante strateji 

devlopman entelijan ak yon melanj vi nan apatman ak magazen katye ki byen sitiye toutotou yon nouvo 

pak kominotè epi kole ak plas stasyon Long Island Rail Road la. Bilding yo konsevwa pou yo jwenn 

sètifikasyon LEED  Konsèy Konstwiksyon Vèt Etazini an (U.S. Green Building Council), epi tout kominote a 

anrejistre nan USGBC a pou pwogram Devlopman Katye LEED li a. 

 

“Youn nan premye priyorite Gouvènè Cuomo se ranfòse ekonomi nou an atravè yon sistèm devlopman 

ekonomik anba-anwo, epi jounen jodi a, n ap selebre siksè modèl sa ak yon lòt viktwa pou Long Island,” te 

deklare Gouvènè Adjwen Duffy. “Antanke yon Pwojè Priyoritè Konsèy Devlopman Ekonomik Rejyonal Long 

Island la, revitalizasyon sa pral kreye djòb epi fè pati rekonstriksyon ekonomi lokal la. Mwen remèsye tout 

moun ki enplike pou devouman yo nan envesti isit la nan Long Island, dèske yo fè sa, yo garanti siksè 

pèmanan nan tout Eta New York.” 

Prensipal objektif revitalizasyon kominotè inisyativ Wyandanch Rising yo gen ladan rekòmanse espwate 

pwopriyete ki pa itilize ouben ki te mal itilize; kreyasyon djòb ak lojman; ogmantasyon resèt fiskal, epi 

restorasyon kalite anviwonman anba lavil la. Anplis, pwojè plizyè faz la pral restore zòn imid ki egziste deja, 

kontwole ekoulman dlo lapli siklòn atravè plizyè teknik vèt, epi pwoteje bèj yo ak rivaj Geiger Lake la. 

 

“Se yon moman enpòtan pou rezidan Wyandanch, Vil Babylon, ak vreman tout moun Long Island pandan n 

ap lanse chantye yon gwo amenajman ki akse sou transpò piblik,” te deklare Chèf Egzekitif Konte Suffolk 

Steve Bellone. “Jounen sa te pran tan pou l reyalize epi li pa t ap posib san sipò ak vizyon kominote 

Wyandanch la, patenè onivo Federal, Eta, ak lokal yo ak angajman òganizasyon Albanè a. Pandan m ap 

gade trèz lane ki sot pase yo depi kreyasyon Wyandanch Rising, anpil moun te di li pa tap ka fèt. Eben, nou 

kanpe isit la jodi a pandan n ap fè gwo pwogrè sa epi bay premye koutpèl premye faz amenajman plizyè 

itilizasy nan Wyandanch.” 

 

“Nou pa ka tann pou n kòmanse premye faz devlopman Wyandanch Village la,” te deklare Prezidan 

Albanese Organization Russell Albanese. “Apati yon pwosesis vizyonè ki te kòmanse nan lane 2004 kote 

rezidan te pataje lide yo pou yon kominote dirab, akeyan pou pyeton epi akse sou transpò piblik, nou 

kapab di kounye a ak fyète rèv yo tounen yon reyalite jounen jodi a.”  

 

Amenajman premye bilding lan enplike yon strikti finansye konplike atravè yon patenarya kreyatif sektè 

piblik ak prive pou yon total $38 milyon, ki pilote nan pwogram kreyatif  New York State Homes and 

Community Renewal te konsevwa epi jere yo.  

 

“Wyandanch Rising te yon priyorite pou Konsèy Devlopman Ekonomik Rejyonal Long Island Gouvènè 

Cuomo a epi li klè poukisa. Pwojè sa pral kontinye stimile devlopman nan Wyandanch grasa kreyasyon yon 

kominote solid, dirab, vivan,” te deklare Darryl C. Towns, Komisyonè/CEO New York State Homes and 

Community Renewal (HCR). “Melanj stratejik lojman bon mache, aksè nan transpò piblik, ak komès asosye 

ak espas kominotè pral revitalize Wyandanch, sa kap fè li tounen yon kote rezidan ak biznis ka pwospere. 

Konpliman pou Konte Suffolk, Albanese Organization, ak pou tout patenè nou yo onivo eta ak federal ki 

grasa vizyon ak ane devouman yo reyalize pwojè sa.” 

 

Sipò Eta a te enpòtan nan fè pwojè transfòmasyon sa vanse. Konsèy Devlopman Ekonomik Rejyonal Long 

Island la (LIREDC) te idantifye Wyandanch Rising kòm yon pwojè priyoritè ki te resevwa pi gwo finansman 

nan rejyon an atravè premye seri inisyatif Konsèy Rejyonal la, ansanm ak sipò senk ajans Eta New York: 

Empire State Development (ESD), Department of Transportation (DOT), Department of State (DOS), 

Environmental Facilities Corporation (EFC), and Homes & Community Renewal (HCR). Pwojè a, ki te nan 

travay yo pandan yon dizèn lane, enplike yon envestiman prive $75M Albanese Development ki finanse ak 

lajan piblik ki soti nan sous federal, eta, konte ak vil.  

 

“Nou te pran tan pou nou rive nan etap enpòtan sa, men nou ladan epi LIREDC pa ka tann pou l wè yon 

Pwojè Priyorite ki gen anplè sa ap vanse ak tout patenè sektè piblik ak prive sa yo,” te di ko-prezidan 

LIREDC Kevin Law, Prezidan Long Island Association ak Stuart Rabinowitz, Prezidan Hofstra University. 

“Konprann enpòtans revitalizasyon kominote Long Island ki gen plis difikilte a ak sipòte pwojè sa te toujou 

premye priyorite Konsèy la epitou nou te idantifye Wyandanch kòm sib Ajanda Okasyon nou an, sa ki ede 

manm kominote a jwenn zouti yo bezwen pou kraze baryè ki anpeche yo rantre sou mache travay la. Nou 

fyè dèske n ap jwe yon wòl enpòtan nan reyalizasyon vizyon Vil Babylon lan pou kominote enpòtan sa.” 

 

“Lansman chantye jodi a te posib grasa pèseverans ak patenarya, epi Empire State Development fyè pou l 

sipòte pwojè estraòdinè sa,” te deklare Prezidan, Direktè Egzekitif ak Komisyonè Empire State 

Development, Kenneth Adams. “Anba lidèchip Gouvènè Cuomo, Konsèy Rejyonal yo gen yon enpak solid 

ak pozitif grasa pwojè revitalizasyon, tankou Wyandanch Rising, k ap kreye djòb epi amelyore kalite lavi 

pou kominote nan Long Island.” 

 

“Depatman Deta a fyè dèske li fè pati revitalizasyon Wyandanch la atravè èd l ap bay ak  zòn opòtinite 

abandone li yo,” te deklare Cesar A. Perales, Sekretè Deta New York. “Eta New York rekonèt enpòtans pou 

redevlope zòn abandone yo kòm yon kesyon jistis ekonomik ak anviwonmantal epi li angaje l nan kontinye 

travay nou yo ak Wyandanch ak zòn atravè Eta a pou restore tè ki pral nan avantaj kominote lokal.”  

 

“Wyandanch Rising gen ladan tou amelyorasyon ak antretyen nan Geiger Park, san bliye Geiger Lake,  

epi New York State Environmental Facilities Corporation fyè pou l ede nan travay sa ak yon sibvansyon 

$810.000 Green Innovation Grant,” te deklare Prezidan EFC ak Direktè Egzekitif Matthew Driscoll. 

“Sibvansyon Vèt Babylon te sèvi pou konstwi yon zòn imid ak lapli siklòn nan Geiger Park ki pral pwoteje 

bèj ak rivag Geiger Lake, sa ki pral tou montre avantaj pwojè dirab,ki pa koute anpil pou kontwole  

dlo lapli.” 

 

“Atravè Konsèy Devlopman Ekonomik Rejyonal Gouvènè Cuomo, otorite onivo Eta ak lokal asosye nan 

pwojè novatè ki pral kreye yon pi bon klima ekonomik pou kominote nou yo,” te deklare Manm Komisyon 

Depatman Transpò Eta New York (New York State Department of Transportation. NYSDOT) Joan 

McDonald. “Amelyorasyon nan wout ak paking ki planifye nan kad Wyandanch Rising yo pral jwe yon wòl 

enpòtan nan atire biznis ak kliyan, and NYSDOT fyè pou l ede reyalize amelyorasyon sa yo pou moun Long 

Island.” 

 

Anplis, LIREDC te idantifye Wyandanch kòm zòn sib pou Ajanda Okazyon li a, yon nouvo eleman nan 

inisyativ Konsèy Rejyonal la nan lane 2013. Nouvo pwogram novatè sa bay Konsèy Rejyonal la kapasite pou 

l reyisi grasa a resous ak espètiz yo idantifye pou relve defi ki anpeche kominote pòv yo patisipe nan 

revitalizasyon ekonomik eta nou an. Ajanda Okazyon an pral kreye yon pwogram pilòt pou garanti moun ki 

nan Zòn Okasyon an gen zouti yo bezwen pou kraze baryè ki anpeche yo rantre sou mache travay la.  

